
Kлучен предизвик во модерната семејна медицина претставува инегрираниот пристап во обезбедување на здравствена грижа за геријатриските пациенти.Според последниот попис во Р.Македонија живеат 315331 лица над 65 години, односно 17.17% од вкупна популација. Со својот холистички пристап 1499 матичните лекари  обезбедуваат здравствена грижа во просек за 212 пациенти, кои остваруваат просечно 1,7 посети месечно. Наша основна цел како матични лекари е да ја подобриме Стратегијата за стари лица,да им дадеме живот на годините,но и години на животот.
Мултиморбидитет се дефинира како присуство на две или повеќе хронични болести кај една индивидуа , Со стареењето на населението , преваленцата на мултиморбидитетот се зголемува, што бара сеопфатен и прилагоден пристапи на здравствеена заштита.
Присуството на хронична болест , а особено на неколку хронични заболувања истовремено , има бројни последици :
Медицински последици (на пр.диета , лекови , посети на лекар , рехабилитација итн) . Функционални последици :функционална попреченост, емоционални последици , емоционален стрес , развој на ментални нарушувања покрај физичка болест и социјални последици : осаменост и социјална изолација , губење на приход , сиромаштија.
Главните предизвици во управувањето со мултиморбидни пациенти вклучуваат сложени планови за лекување , полифармација , ризик од несакани ефекти од лекови и влијание врз квалитетот на живот.
Посебно внимание да се посвети на современите пристапи кон грижата , како што се превентивните програми, индивидуализираните планови за лекување , тимска работа во примарната здравствена заштита и зајакнување на улогата на пациентот во донесувањето на одлуки.. 
Мултиморбидитетот бара сеопфатна интегрирана грижа, а семејните лекари играат централна улога во управувањето со овие пациенти преку обезбедување на континуитет на грижата , координирање меѓу специјалистите и обезбедување на холистички третман кој ги зема предвид биопсихосоцијалните аспекти на здравјето.
Се вели дека староста е златно доба,есен во животот. „Есента е втора пролет каде секој лист всушност е втор цвет.“ – Алберт Ками (Albert Camus).

